1. Mintegia

IKASTE-IRAKASTE PROZESUA IHP-an

· AZTERGAIAK:
Nik aukeratu dudan eskola praktikak egiteko Beasainen kokatuta dagoen Murumendi eskola da. Hemen egitea aukeratu nuen bertan ikasi nuelako eta kurtso honetan 6.mailako 9 ikasleei klase partikularrak ematen (PROA proiektua) ari naizelako gustura.

Ikastetxearen ezaugarriak:

Murumendi 1979. urtean jaio zen eskola inklusiboa da. 1987aren inguruan “D” eredua ezarri zen eta 1990-91.ean, berriz, 2 urtekoen gela martxan jarri zen. Ni, beraz, Murumendiko ikasle txikiekin ari naiz praktikak gauzatzen.

Lehenik eta behin, eskolaren lan metodologia Amara Berri Sisteman oinarritua dago. Honek, ikasle guztiengana iristea, hauen autonomia bultzatzea, aprendizai esanguratsua kontuan hartzea eta irakaskuntza laguntza ezberdinak gela barruan bultzatzea errazten du. Bestetik, gaur egun Euskal Autonomi Erkidegoan hedatuta dagoen eleaniztasun goiztiarraren proiektuan buru-belarri ari dira lanean. 2000.urtean bizikidetza proiektua ezagutzen eta lantzen hasi ziren eta horretarako ikastetxearen familiek hainbat formazio saio jaso behar izan zuten, irakasleek haien curriculumak aldatu eta hobetu zituzten eta beste hainbat gauza egin ziren. 2002-2003 ikasturtean premia plana zela eta, baliabide informatikoak eskolaren eguneroko erreminta bezala erabiltzen hasi ziren. Ondoren normalkuntza proiektua eta eskola inklusiboarena etorri zen. Murumendi ikastetxea guztion ikastetxea izatea nahi zen, eta horretarako aniztasunari eta ikasle guztioi erantzutea beharrezkoa zen.
Eskola honen helburu orokorrak honako hauek dira:

· Gizartean eta eskolan ikasle guztiek arrakastaz moldatu ahal izateko, bizitzerako trebetasunak eskuratzeko aukera bermatzea, horretarako aprendizaiarako egon daitezkeen oztopoak gaindituz.

· Hizkuntza guztiek duten balio integratzailea eta euskararen egoera minorizatua kontuan hartuz, bere erabilera soziala indartzea gune berriak erabiliz.

· Eskola komunitateko kide guztien arteko formazio, partaidetza eta lankidetza bultzatuko duen antolaketa suspertzea.

Arestian aipatu dudan bezala Murumendi ikastetxea Amara Berri sistemarekin egiten du lan. Eskolak sistemaren metodologiak kontutan hartzen dituen printzipioetatik abiatzen da. Pertsona bakoitzari bere mailan eta bere erritmoan, bere gaitasunetatik eta bere egoeratik abiatuta lan egiteko aukera ematen dion programa ahalbideratzen saiatzen dira. Bestetik, izaki sozial izatera eta hala jokatzera garamatzan ikuskera erraztu nahi dute. Sozializazioak elkarrekintza dakar eta horregatik testuinguru, taldekatze eta pertsona aniztasuna dituen antolamendu egiturak bultzatzen saiatzen dira ondoko printzipio hauek kontuan harturik:
· Indibidualizazioa eta sozializazio printzipioa: elkarlana, talde lana, aniztasuna… (ikasten eta pentsatzen ikasiz).
· Jarduera printzipioa: autonomia, ahalegina, norberaren inplikazioa… (egiten eta ekiten ikasten dute).

· Sormen printzipioa: auto-estima, sentikortasuna, integrazio pertsonala, emozioen adierazpena… (norbera izaten ikasiz).
· Globalizazio printzipioa: antolamendu-egiturak eta prestakuntza egiturak (elkarrekin bizitzen ikasi).
· Normalizazio printzipioa: testuingurua ezagutu, menderatu eta bertan kokatu, kontzentziatu… (komunikatzen eta pentsatzen ikastea).
Gelako ezaugarriak:
2-3 urteko gela nahiko handia dela esan dezakegu. Atearen ondoan ispilu handi bat dago, non bertan umeek atera baino lehen irtirin begiratzen dira. Honen aldamenean psikomotrizitaterako bi espaloi daude paretari eutsita, hauen azpian koltxoneta bat dagoela umeek lasai botatzeko eta minik ez hartzeko. Psikomotrizitateko txoko hau hurrengotik bereizteko banku bat dago, non umeek etxera joan behar direnean txintxo-txintxo esertzen dira gelari agur esateko abestuz. 

Hurrengo txokoan, apaletan jostailuak daude. Apalak lurretik 2 metrotako luzera (gutxi gora behera) dute, beraz, beheko apaletan umeek erabil ditzaketen jolasak  eta puzzleak daude. Eta ailegatzen ez diren goiko baldetan, berriz, helduagoentzat diren ipuinak gordetzen dira, haiek batzuetan eskatzen dituztenak andereñoak kontatzeko. Txoko honetan ere, eraikuntzarako jolasak daude beste apal batzuen ondoan.
Azkeneko apal hauek margoketa txokoarenak dira. Hauek guztiak, umeen altuerara daude haien marrazkiak gordetzeko baldak baitira. Apal bakoitzean ikasleen argazkiak eta izenak daude, horrela ikasleek jakiteko zein den berea. Altzari honen jarraian mahai bat dago non bertan 6 ikasleentzako lekua besterik ez dago. Marrazkia egiterako garaian tira-birak ekiditeko bi txandatan egiten da eta normalean umeek txanda errespetatzen dute. 

Mahai honen parean, komuna dago. Niri bereziki komunarena oso ondo dagoela iruditzen zait. Komuna, ondoko gelakoekin konpartitzen dute, beraz, bi hauen erdialdean dago. Bertan hiru komun daukate, pardelak aldatzeko bi lekutxo eta fregadera. Azken honen gainean bi geletako ikasle bakoitzaren edalontziak daude bakoitzaren izenarekin.
Komunaren alboan, irakaslearen mahaia ordenagailuarekin eta etxea. Honen barruan, bi kotxe-kapota, panpinak, pelutxezko animaliak, trapuak eta koltxoi txiki bat dago. Etxearen ondoan, pertxeroak daude bakoitzaren argazkiarekin eta izenarekin.

 Eta azkenik, ipuinak eta eserlekuak daude. Ipuinak marrazki biziak dituztenak eta hainbat materialez egindakoak dira (plastikozkoak, kartoizkoak, …). Txoko honen lurra egurrezkoa da (beste gela ez bezala) eta hemen esertzen dira bideoa edo kolektiba egiten dutenean.
Bestalde, hezkuntza integrala, pertsonarteko harremanak sustatzea eta arazoak edo gatazkak konpontzeko prozesuak menderatzea lortu nahi da geletan. 
Ikasleen ezaugarriak:

Cristinaren gelan 2 urteko 16 ikasle daude baino inoiz ez dira 16ak etorri. Egia esanda niretzako gela oso baliagarria da; kultura desberdineko ikasleak, nire bi lehengusu, ama ezkongabea eta nerabea duen neska bat eta sindrome Down-eko ikasle bat daudelako. 

Hasteko, nik oraindik ezagutu ez dudan nexka ijito bat ere dago baino Cristinak esan diten bezala kurtsoko lehenengo astea bakarrik etorri zen nexka hura eta ez dute berriro eskolatik ikusi. Praktiketan daramakidan denboran Javier ere, sindrome Downeko ikaslea, ez da etorri; baina ezagutzeko esperantzarekin nago oraindik. Beste alde batetik, Ali (Pakistanetik etorri berria), Fallow (Senegalekoa) eta Neo (Holandesa eta Txilenoa) dauzkagu. Aliren gurasoak ez dakite ez gaztelaniaz ezta euskaraz ere, beraz, andereñoak haiekin komunikatzeko arazoak dauka.  Baina, izan ere, ikasle honi asko notatzen zaio ikasteko gogoak dauzkala. Horregatik askotan irakasleak esaten duena errepikatzeko joera dauka. Fallow-k, mutil beltz beltza da eta praktikak egiten hasi nintzenean asko deitzen ziten atentzioa, beste planeta batean egongo balitz bezala portatzen zelako. Hau da, gaileta ematen zenion eta ez zuen jaten, atarira jaisten ginen eta ez zuen beste umeekin jolasten, klasean ere bakarrik jolasten zuen, ez zituen alaitasunezko edo tristurazko momentuak espresatzen, ez zuen ezer hitz egiten eta beste hainbat gauza. Baina orain, berriz, pixkana-pixkana askatzen hasi da eta irakasleak eta nik oso pozik gaude berarekin; izugarrizko pauso handia eman duelako denbora gutxian. Badago ere,  Dannel izeneko mutiko bat kanpotarra dena eta famili “acogida” batekin bizi dena Zaldibian. Honek txikia izan zenean amak adopzioan eman zuen eta ez dakit nola orain beste famili honekin ari da bizitzen. Dannelek ere ez du hitz egiten eta gauza bat nahi duenean asko kostatzen zait ulertzea, gauza gehienentzako keinu eta mimika berdina egiten duelako. Gainera, ume honek txupetea ekarri beharrean (ikasle gutxiek bezala), kuxina ekartzen du eta dirudienez berarentzako izugarrizko babesa ematen dio, zeren askotan negarrez hasten denean eskatzen du eta lasaitu egiten da. 
Beste aldetik, nire (urruneko) bi lehengusu daude, Paula eta Igor. Paularekin ez dut inongo arazorik izan baina Igorrekin, aldiz, kontuz ibili behar naiz berak batzuetan jeloskor  jartzen baita. Baina hori lehengo astean gertatzen zen gehiago, orain antzematen ari da gutxinaka.

Arestian aipatutako ama ezkongabea eta nerabea duen neskari erreparatuz, honek atentzioa deitzea asko gustatzen zaio. Sarritan klasearen erdian prakak eta kuleroak jaisten ditu eta pisa bertan egin behar duela esaten du; baina inoiz ez da horrela. Beste aldetik ere, bere ikasgelakoei gauzak bat-batean kentzea eta negarrez uztea gustatzen zaiola ematen du. Cristinak ipuin bat edo kolektibako saioak egiten dituenean, besteek bezala eserita egon beharrean, bueltaka ibiltzen da eta beste umeen atentzioa galtzen saiatzen da. Gainera, asko gustatzen zaio besoetan egotea eta berarentzako bakarrik diren mimitoak egitea.

Beste ikasleei dagokionez, oso gustura nago eta ez daukat ezer orain aipatzeko baino egunerokoan aipamen egiten diet.

Hala eta guztiz ere, ikasle oso onak dira denak eta bakoitzetik zerbait berria ikasten ari naiz. Klasean ez da inor baztertzen eta haien arteko maitasuna askotan ikus dezake; denak oso maitaberak baitira. Horregatik, lehengo egunetik oso ondo onartua sentitu naiz klasean eta era askotako mimitoak eman dizkidate.
Irakasleen ezaugarriak:

Nire gelako tutorea Cristina da eta praktiketan hasi nintzenetik oso gustura nago berarekin, gainera lehendik bistaz ezagutzen ginen. Nahiko urte dezente darama umeen mundu honetan eta horregatik izugarrizko esperientzia dauka. Asko ikasten ari naiz berarengatik. Umeei maitasuna, aniztasuna eta errespetua eskaintzen die, horregatik haiek haien artean ere horrela jokatzen dute kasu gehienetan. Hala ere argitu beharra dago ez dela ume hauekin dagoen irakasle bakarra. Laguntza irakasle moduan, Aitziber dago. Honek berez, Javierrekin egon behar den irakaslea da, praktiketan daramaten denboran ez denez etorri beste umeekin egoten da jolasten edo Cristinari laguntzen. Aitziberri baita notatzen zaio umeak asko gustatzen zaizkiola eta asko disfrutatzen duela haiekin egoten denean. Asko maite ditu umeak. Gainera, orain Haur Hezkuntzako modulua egiten ari da arratsaldeetan eta niri asko laguntzen dit zalantzak dauzkatenean.
Beste alde batetik, Jon daukagu. Jon, Cristinaren ordezkoa da, hau da, Cristinak bilera asko izaten ditu eta kalitateko asunto batean murgilduta dago, horregatik Jon etortzen da Cristina ez dagoenean. Honi notatzen zaio oraindik esperientzia gutxiko irakaslea dela eta kolektibako saioak egiterakoan umeak desmadratuagoak daudela. Hala ere, umeei asko gustatzen zaie Jonekin “futbolera” jolastea.
· IKASTE-IRAKASTE PROZESUA:
Gelako dinamika oso errutinarioa dela esan genezake. Umeak gelara sartu bezain laster jolas librearekin hasten dira eta haiek nahi dutenean marrazkia egiten dute. Egunero, nahiz eta ordu desberdinetan, ordu erdirako psikomotrizitate gelara joaten dira bertara jolastera. Hala ere, ordutegiarekin oso malguak dira, umeen nahien eta esplorazio kalitatearen arabera. Aurretik esan bezala, umeen interesak kontuan hartzen dituztelako eta hauek direlako irakaslearen ardatz nagusiena.
Astearen bi egunetan bideoa daukate eta hau izugarri gustatzen zaie. Bideoa gelara ekartzen dugunean izugarri pozten dira. Beti Porrotx eta Pirritx pailazoen bideoa eskatzen dute eta egia da hauek gehien lasaitzen dien bideoa dela. Pirritx eta Porrotx  jartzen dugunean, gelan umerik ez dagoela ematen du, PASADA bat da, nola bat-batean denak isil eta kontzentratuta geratzen diren.

Kolektiba saioan, ipuinak kontatu, marrazki bat denon artean egin, lista pasatu, abestiren bat ikasi, dantzatu, xaboizko ponpak lehertu eta e.a. egiten dute. Umearen ikaskuntza esanguratsua izateko, irakasleak marrazki egiterakoan zein ipuinak kontatzerakoan ikasleen zonalde hurbiletik abiatzen saiatzen da. 
Etapa honetan gehien lantzen dena bizikidetza da eta horretarako errespetua, harremanak, lankidetza eta aniztasuna oinarri dira. Garrantzitsua da ere umeek konturatzea eskolan egiten duten gauzak errealitatearekin zerikusia daukatela. Bestalde, irakasleak ikasleek gauzak (jarduerak) haiek egitera bultzatzen du, adibidez, gela jasotzeko garaian, mantalak janzterakoan…
Halaber, garrantzi asko ematen zaio gurasoen presentziari, horregatik ume guztiek kurtso hasieran ekarritako famili albuma gelan daude umeen eskura haiek nahi dutenean hartu eta bere familia besteei aurkezteko. Gainera, umeak mimositok daudenean albuma irakaslearekin ikusten dute. 
Irakaslea izango banintz:
Lehenengo nire ikasleei buruzko informazio gehiena lortzen saiatuko nintzen eta gurasoekin hartu-emanetan egoten saiatuko nintzen, hauek funtsezkoak baitira umearen testuingurua ulertzeko. Umea arazoren bat edukiko balu ahalik eta azkarren informatzen saiatuko nintzen arazoa ongi bideratu ahal izateko eta umea ondo integratzeko. 

Bestetik, ume baten garapen integrala bultzatu nahi bada oinarrizkoa den motibazioa oso ondo landuko nuen. Haur Hezkuntzan errementa funtsezkoa baita. Horretarako, umeak egiten ari duenari zentzua bilatzen badio motibazioa gora egingo du eta umea gusturago ibiliko da lanean.
Horretaz aparte, 3 estrategia hauek lantzen saiatuko nintzen: ikaste prozesua ahalik eta indibidualizatuena izaten saiatuko nintzen, norberaren mailara, jarrerara, interesetara eta estilora egokitzeko; ikaslearen eremu guztiak aintzat hartuko nituzke; eta azkenik, ikastetxeko laguntza-sistemari ahalik eta etekin gehiago aterako nien.
Beste puntu garrantzitsu bat, dinamika izan daiteke. Haur Hezkuntzan jolasa beharrezkoa da ume batek ikasi ahal izateko eta errealitatearekin parekatzeko. Umeek egiten ari dutenari zentzua bilatu behar diote, horregatik haiek izan behar dira benetako langileak eta protagonistak. Guk laguntzaile bezala egon behar gara, ume batek erortzen bada altxatzen laguntzeko eta segurtasun hori eurek bilatzeko. Gainera, honekin umearen autokontzeptua eta autoestima lantzen egon gintezkeen.

Aurretik esan dugun moduan, esplorazioa bultzatu behar dugu, eta horretarako funtsezkoa den atxikimendua nabarmena izan behar da. Hots, irakasleak maitasuna eman behar die bere ikasleei haiek seguru sentitu ahal izateko eta esplorazioari ekiteko.

Zer aldatuko nuke?

Gutxi dira nire klasean aldatuko nituzkeen gauzak. Alde batetik, gauza berriak sartuko nituzke, adibidez, beti paperean marraztu beharrean, paper handi batean denon artean marrazki bat egiten saiatuko nintzen. Bestetik, umeekin irteeran bat egingo nuke, hainbat eskoletan azoka ikustera joaten diren bezala. Beste bat izan zitekeen, materialaren aldaketa, hau da, ipuin bat beti bezala kontatu beharrean ordenagailuaren bitartez ikusi eta entzun eta bueno, horrelako gauza txikiak gehituko nituen umeen motibazioari begira. 

